ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2005 ԹՎԱԿԱՆԻ ՍԵՊՏԵՄԲԵՐԻ 1-Ի N 1428-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԾԻ 

	1.ՀՀ ֆինանսների նախարարություն


	22.03.2022 թ.

	
	№ 01/8-3/4588-2022

	Նախագծով առաջարկվում է վերը նշված որոշման 5-րդ կետի աղյուսակում կատարել փոփոխություններ` իջեցնելով մարզադպրոց ընդունվող երեխաների տարիքային շեմը: Այդ կապակցությամբ հայտնում ենք, որ այն կարող է հանգեցնել երեխաների թվաքանակի և ուսումնամարզական խմբերի թվի ավելացման և, վերջինով պայմանավորված, ՀՀ պետական բյուջեից լրացուցիչ ծախսերի կատարման անհրաժեշտության:
	Չի ընդունվում:
Քանի որ մարզադպրոցում ընդունելությունը կազմակերպվում է, հաշվի առնելով պարապողների սահմանային թիվը՝ ըստ ուսումնամարզական փուլի  և մարզադպրոցի թողունակության: 

	2. ՀՀ տարածքային կառավարման և ենթակառուցվածքների նախարարություն

	15.03.2022 թ.

	
	№ ԳՍ/15.3/6285-2022

	Նախագծի վերաբերյալ Տարածքային կառավարման և ենթակառուցվածքների նախարարությունն իր իրավասությունների սահմաններում առաջարկություններ չունի։
Միաժամանակ տեղեկացնենք, որ նախագիծը քննարկվել է նաև մարզպետարանների հետ, կից ներկայացնում ենք վերջիններիս դիրքորոշումը։
Երևանի քաղաքապետարանի դիրքորոշումը կներկայացնենք այն ստանալուց և ամփոփելուց հետո։

	Ընդունվել է ի գիտություն:

	3. Երևանի քաղաքապետարան
	17.03.2022 թ.

	
	№ 01/07-28253

	          Որոշման նախագծի վերաբերյալ առաջարկություններ և դիտողություններ չկան: Միաժամանակ, հաշվի առնելով մարզաձևերի խմբերի ձևավորման արդի հնարավորությունները, առաջարկում եմ վերանայել նաև ՀՀ կառավարության վերոնշյալ որոշման հավելվածի 11-րդ կետի աղյուսակով սահմանված մասնագիտացված մարզակառույցներում տվյալ մարզաձևերի մարզագույքից միաժամանակ օգտվող մարզիկների թվաքանակները:
	         Չի ընդունվում:
Քանի որ մարզագույքից միաժամանակ օգտվող մարզիկների թվի ավելացման արդյունքում  պարապմունքների ընթացքում կմեծանա վնասվածքներ ստանալու հավանականությունը, իսկ պակասեցման դեպքում՝ կնվազի կոնկրետ ժամանակահատվածում մարզակառույցի թողունակությունը:

	4. ՀՀ առողջապահության նախարարություն
	07.03.2022 թ.

	
	№ ԱԱ/03.2/5149-2022

	Առաջարկում եմ «ՀՀ կառավարության 2005 թվականի սեպտեմբերի 1-ի «Մանուկների և պատանիների՝ ֆիզիկական կուլտուրայով և սպորտով զբաղվելու համար անհրաժեշտ պայմանների նվազագույն չափորոշիչները հաստատելու մասին» N 1428 որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծում (այսուհետ` Նախագիծ) չկատարել հղում «Մանկապատանեկան սպորտի մասին» Հայաստանի Հանրապետության օրենքի 20-րդ հոդվածի 3-րդ մասին, քանի որ այն որպես լիազորող նորմ նշված է հիմնական որոշման մեջ:
Հայտնում եմ, որ Նախագծի 5-րդ կետի աղյուսակի վերաբերյալ մասնագիտական կարծիք ստանալու նպատակով կատարվել է հարցում ՀՀ ԱՆ «Սուրբ Գրիգոր Լուսավորիչ» բժշկական կենտրոնի կազմում գործող սպորտային բժշկության բաժանմունքի մասնագետներին, որի պատասխանը ստանալուն պես Ձեզ լրացուցիչ կտեղեկացվի:
Միաժամանակ առաջարկում եմ դիտարկել աղյուսակում «Մարտարվեստ» մարզաձևի ներառումը և ընդունման տարիքի սահմանումը` որպես ներկա դրությամբ առավել տարածված մարզաձև:
	
      Չի ընդունվում:
Քանի որ որևէ իրավական ակտում փոփոխություն և լրացում կատարելու համար նույնպես անհրաժեշտ է կատարվող վերանայումների բովանդակությանը համարժեք լիազորող նորմի առկայություն: ինչպես նաև ՀՈԱԿ-ներ և ՊՈԱԿ-ներ հանդիսացող մանկապատանեկան մարզադպրոցներում «մարտարվեստ» մարզաձևի բաժանմունքներ չկան:

	5. ՀՀ առողջապահության նախարարություն
	11.03.2022 թ.

	
	№ ԱԱ/03.2/5421-2022

	Ձեզ եմ ներկայացնում «Սուրբ Գրիգոր Լուսավորիչ» բժշկական կենտրոնի առաջարկությունը` «ՀՀ կառավարության 2005 թվականի սեպտեմբերի 1-ի «Մանուկների և պատանիների՝ ֆիզիկական կուլտուրայով և սպորտով զբաղվելու համար անհրաժեշտ պայմանների նվազագույն չափորոշիչները հաստատելու մասին» N 1428 որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի 5-րդ կետի աղյուսակի վերաբերյալ:
Որոշման 5-րդ կետի աղյուսակը սահմանելիս որոշակի սպորտաձևերի պահանջների փոփոխություններում հաշվի առնել մանուկների և պատանիների մարդաչափական տվյալները, 5-րդ կետից հանել ծանրամարտ սպորտաձևը, քանի որ այդ սպորտաձևը ֆիզիոլոգիական տեսանկյունից 9 տարեկան երեխաների համար նպատակահարմար չէ:  Փոխարենն առաջարկում ենք 7-րդ կետը լրացնել՝ ներառելով դրանում տղա երեխաների ներգրավվածությունը: Միաժամանակ տեղեկացնում ենք, որ որոշակի սպորտաձևերի դեպքում տարիքային շեմի նվազեցումը կարող է հանգեցնել սպորտային բժշկության բաժանմունքի պացիենտների ավելացմանը՝ բերելով նաև ֆինանսական բեռի ավելացում:
	




Ընդունվել է մասամբ:
Մարզադպրոց ընդունվելու համար ներկայացվում է տեղամասային պոլիկլինիկայից տեղեկանք՝ առողջության վերաբերյալ, ուստի սպորտային բժշկության բաժանմունքից օգտվելու անհրաժեշտություն այդ տարիքում չկա: 

	6.ՀՀ Կոտայքի մարզ

	11.03.2022 թ.

	
	№ 01 /06.2/01325-2022

	 Որոշման նախագծի վերաբերյալ առաջարկություններ չունենք:

	Ընդունվել է ի գիտություն:

	7.ՀՀ Շիրակի մարզ

	11.03.2022 թ.

	
	№ 01 //01770-2022

	Որոշման նախագծի վերաբերյալ առաջարկություններ և դիտողություններ չունենք:

	Ընդունվել է ի գիտություն:

	8.ՀՀ Սյունիքի մարզ

	15.03.2022  թ

	
	№ 01 //01739-2022

	Որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:

	9.ՀՀ Վայոց Ձորի մարզ

	10.03.2022 թ.

	
	№ 01 /09.2/1666-2022

	Նախագծի վերաբերյալ  առաջարկություններ  չկան:

	Ընդունվել է ի գիտություն:

	10.ՀՀ Տավուշի մարզ

	10.03.2022 թ.

	
	№ 01//01054-2022

	Նախագծի վերաբերյալ  առաջարկություններ չկան:

	Ընդունվել է ի գիտություն:

	11. ՀՀ Արարատի մարզ

	04.03.2022 թ.

	
	№ 01 //01117-2022

	Նախագիծը քննարկվել է ՀՀ Արարատի մարզպետարանում և արժանացել  հավանության:

	Ընդունվել է ի գիտություն:

	12. ՀՀ Արմավիրի մարզ

	04.03.2022 թ.

	
	№ 01 /11.2/01358-2022

	Նախագծի վերաբերյալ առաջարկություններ չկան:

	Ընդունվել է ի գիտություն:

	13.ՀՀ Լոռու մարզ

	07.03.2022 թ.

	
	№ 01 /106,4/01687-2022

	Որոշման նախագիծը քննարկվել է ՀՀ Լոռու մարզպետարանի կրթության, մշակույթի և սպորտի վարչությունում և արժանացել հավանության:       

	Ընդունվել է ի գիտություն:

	14.ՀՀ Արագածոտնի մարզ

	04.03.2022 թ.

	
	№ 01 /4.1/01023-2022

	Նախագծի վերաբերյալ ՀՀ Արագածոտնի մարզպետարանն առաջարկություններ և առարկություններ չունի:
	Ընդունվել է ի գիտություն:

	15.ՀՀ Գեղարքունիքի մարզ

	11.03.2022 թ.

	
	№ 01 //1599-2022

	Նախագծի վերաբերյալ առաջարկություններ և դիտողություններ չունենք:


	Ընդունվել է ի գիտություն:

	16. ՀՀ արդարադատության նախարարություն
	19.04.2022 թ.

	
	№ /27.2/16675-2022

	                        ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2005 թվականի սեպտեմբերի 1-ի N 1428-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

       1. «Հայաստանի Հանրապետության կառավարության 2005 թվականի սեպտեմբերի 1-ի N 1428-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ նախաբանում հղում է կատարվում «Մանկապատանեկան սպորտի մասին» օրենքի 20-րդ հոդվածի 3-րդ մասին: Այս կապակցությամբ հարկ է նկատի ունենալ  «Մանկապատանեկան սպորտի մասին» օրենքի 20-րդ հոդվածի 1-ին մասի 3-րդ կետի կարգավորումը, այն է՝ մանկապատանեկան սպորտի բնագավառում Հայաստանի Հանրապետության կառավարությունը մշակում է «մանուկների և պատանիների` ֆիզիկական կուլտուրայով և սպորտով զբաղվելու համար անհրաժեշտ (ներառյալ` համապատասխան մարզադպրոցներ, մարզաբազաներ, մարզական գույք և այլն) պայմանների նվազագույն չափորոշիչները», որն ըստ էության չի հանդիսանում լիազորող նորմ Հայաստանի Հանրապետության կառավարության 2005 թվականի սեպտեմբերի 1-ի N 1428-Ն որոշման մեջ փոփոխություն կատարելու համար: Այս առումով հարկ է նկատի ունենալ, որ «Ֆիզիկական կուլտուրայի և սպորտի մասին» օրենքի 7-րդ հոդվածում առկա է  կարգավորում, որը թեև Նախագծի նախաբանում հիշատակված չէ, մինչդեռ հանդիսանում է ֆիզիկական կուլտուրայի և սպորտի բնագավառում  Հայաստանի Հանրապետության  կառավարության իրավասությունները սահմանող իրավական հիմք: Այսպես՝ հիշյալ հոդվածում ամրագրված է, որ Հայաստանի Հանրապետության կառավարությունն է հաստատում ֆիզիկական կուլտուրայի և սպորտի բնագավառի ակտերը, մասնավորապես՝ զանգվածային սպորտին, բարձրագույն նվաճումների սպորտին և մանկապատանեկան սպորտին առնչվող իրավական ակտերը, այդ թվում՝ ֆիզիկական կուլտուրայով և սպորտով զբաղվելու համար անհրաժեշտ պայմանների նվազագույն չափորոշիչները:
[bookmark: P846]   Ելնելով վերոգրյալից՝ Նախագծի նախաբանն անհրաժեշտ է վերանայել՝ հստակ և որոշակի նշելով այն ուղղակի լիազորող նորմը՝ որի հիման վրա և որի իրականացումն ապահովելու նպատակով ՀՀ կառավարությունը լիազորվում է փոփոխություն կատարել Հայաստանի Հանրապետության կառավարության 2005 թվականի սեպտեմբերի 1-ի N 1428-Ն որոշման մեջ: Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի հետևյալ պահանջից՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
   Նույն կարգավորումն է նախատեսված նաև ՀՀ Սահմանադրության 6-րդ հոդվածով, որը սահմանում է. «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին»:
       Բացի այդ, Նախագծի նախաբանում «20-րդ հոդվածի 3-րդ մասի» բառերն անհրաժեշտ է փոխարինել «20-րդ հոդվածի 1-ին մասի 3-րդ կետի» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի պահանջները:
      Վերոնշյալ դիտողությունները վերաբերում են նաև Հայաստանի Հանրապետության կառավարության 2005 թվականի սեպտեմբերի 1-ի N 1428-Ն որոշման նախաբանի դրույթներին:

	Ընդունվել է:

	        2. Հարկ է անդրադառնալ նաև հիմնավորման դրույթներին, մասնավորապես՝ համաձայն վերջինիս 1-ին կետի՝ ներկայացված Նախագծի ընդունումը պայմանավորված է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման հավելված N 1-ի 49.2-րդ կետի հանձնարարականի կատարմամբ, մասնավորապես՝ մանուկների և պատանիների՝ ֆիզիկական կուլտուրայով և սպորտով զբաղվելու պայմանների նվազագույն չափորոշիչները պետք է հստակեցվեն և համապատասխանեցվեն արդի պահանջներին, ինչն էլ համաձայն հիմնավորման՝ մասնակի կատարված է ՀՀ կառավարության 2022 թվականի փետրվարի 10-ի «Հայաստանի հանրապետության կառավարության 2005 թվականի սեպտեմբերի 1-ի N 1428-Ն որոշման մեջ լրացում և փոփոխություններ կատարելու մասին» N 134-Ն որոշմամբ, որով նախատեսված է, որ Հայաստանի Հանրապետության կառավարության 2005 թվականի սեպտեմբերի 1-ի N 1428-Ն որոշման /այսուհետ՝ Որոշում/ դրույթները 2024 թվականի սեպտեմբերի 1-ից տարածվելու են պետական ոչ առևտրային կազմակերպությունների և համայնքային ոչ առևտրային կազմակերպություններ հանդիսացող մանկապատանեկան մարզադպրոցների վրա, մինչդեռ ներկայացված Նախագիծը, որը նույնպես վերաբերում է Որոշման մեջ փոփոխություն կատարելուն, ուժի մեջ է մտնելու 2022 թվականի սեպտեմբերի 1-ից և հիմնավորման 4-րդ կետի համաձայն՝ տարածվելու է հանրապետության բոլոր մանկապատանեկան մարզադպրոցների վրա՝ անկախ կազմակերպական-իրավական ձևից, սակայն Որոշման 1.1 կետի համաձայն՝ Որոշումը տարածվում է միայն պետական բյուջեից ֆինանսավորվող մարզադպրոցների վրա: Այս առումով պարզաբանման կարիք ունի, թե Նախագծով առաջարկվող փոփոխությունը ինչու չի ներառվել ՀՀ կառավարության 2022 թվականի փետրվարի 10-ի N 134-Ն որոշման մեջ, քանի որ վերջինս է նախատեսում այն փոփոխությունը, համաձայն որի՝ Որոշման դրույթները տարածվելու են պետական ոչ առևտրային կազմակերպությունների և համայնքային ոչ առևտրային կազմակերպություններ հանդիսացող մանկապատանեկան մարզադպրոցների վրա: 
       Միաժամանակ, հարկ է նկատի ունենալ, որ այս առումով Նախագծի հիմնավորման դրույթների և Որոշման կարգավորումների միջև առաջանում է անհամապատասխանություն, ինչը նույնպես անհրաժեշտ է պարզաբանել: 

	Ընդունվել է:

	        3. Նախագծի 1-ին կետի համաձայն՝ նախատեսվում է Հայաստանի Հանրապետության կառավարության 2005 թվականի սեպտեմբերի 1-ի N 1428-Ն որոշման հավելվածի 5-րդ կետը /այսուհետ՝ 5-րդ կետ/ շարադրել նոր խմբագրությամբ, որը ներկայացված է աղյուսակի տեսքով: Հիշյալ աղյուսակի առնչությամբ հարկ է նկատի ունենալ, որ թեև համարակալումն առկա է, մինչդեռ վերջինիս կետերը տեքստից բաժանված չեն միջակետով: Այս առումով անհրաժեշտ  է ամբողջ համարակալումը վերանայել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջը. այն է՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով:

	Ընդունվել է:

	       4. Նախագծի 5-րդ կետով սահմանվում է մարզադպրոց ընդունվող երեխաների նվազագույն տարիքն՝ ըստ մարզաձևերի, մինչդեռ աղյուսակի 2-րդ կետի «մարզատրամաբանական այլ խաղեր» ձևակերպումից պարզ չէ, թե խոսքն ինչ մարզաձևերի մասին է: Այս առումով հիշյալ ձևակերպումն անհրաժեշտ է հստակեցնել՝ նկատի ունենալով նաև, որ աղյուսակի մնացած կետերում հստակ նշված են բոլոր նախատեսվող  մարզաձևերը:
     Ելնելով վերոգրյալ կարգավորումներից՝ Նախագծի և հիմնավորման դրույթները լրացուցիչ վերանայման և հիմնավորման կարիք ունեն:

